
OTROS XUEGOS Y TRADICIONES POPULARES NA ESCUELA

 
Como diz el título del cursu “Otros xuegos y tradiciones populares na escuela”, pretendo, 

col diseñu que vien darreu, amosar el valir educativu de los xuegos y/o deportes tradicionales 
d’Asturies nel procesu d’enseñanza. Pa eso hai unes propuestes de trabayu pa la clas y una 
intención de “tresversalidá”, onde los Xuegos y Deportes Tradicionales seyan el pegoyu que 
mueva dellos aspectos del desarrollu de los escolinos, a la par que facemos un llabor de 
concienciamientu de la nuesa identidá como asturianos.

 
1- ENTAMU

 
Estaya A:        Pegoyos Teóricos

 
-          Rápidu averamientu a dellos conceutos teóricos:

o  Dixebra ente Xuegu y Deporte

o  Xuegu o deporte tradicional, xuegu o deporte rural, xuegu o deporte llariegu.

o  El Currículu Asturianu d’EF

 
-          Un pocu d’historia

o  Averamientu a la historia d’algunos xuegos y deportes asturianos

 
Estaya B:        Práutica

 
-         Precisión

o   La llave. Reglamentu. Adautaciones

o   La rana. Reglamentu. Adautaciones

o   Los bolos. 

o         El dexabolu. Reglamentu. Adautaciones

o         La Cuatriada. Reglamentu. Adautaciones

-         Carreres

o   Lecheres. Reglamentu. Adautaciones

o   Panoyes. Reglamentu. Adautaciones

o   Aros

o   Combinaes

-          Fuerza

o   Tiru cuerda. Reglamentu. Adautaciones

o   Tiru al palu. Reglamentu. Adautaciones

o   Llanzamientu Barra. Reglamentu. Adautaciones

-          Llucha

o   Baltu. Reglamentu. Adautaciones

 
Estaya C:        Analís

 
-           Xornada de xuegos

                        Organización d’una xornada con xuegos y deportes pa unes dos hores:

                                   - Cartelos y medios p’anuncialo

                                   - Fueyes p’apuntase

                                   - Fueyes de control

                                   - Animación

                                   - Premios

                                   - Presupuestos

-          Diseñu d’actividaes

:        Pegoyos Teóricos
 

Rápidu averamientu a dellos conceutos teóricos
¿Qué ye xugar?

“Xugar ye  una  aición o  ocupación  llibre,  que  se  desarrolla  dientro d’unos límites  temporales  y  espaciales 
determinaos, según  regles dafechu obligatories,  anque llibremente aceptaes,  aición que tien la so fin en sigo 
mesma y va acompañada d’un sentimientu de  tensión y allegría y de la conciencia de  ‘ser d’otramiente’ que na 
vida  corriente.  Definíu asina,  el  conceptu paez afayadizu pa comprender  tolo  que  denominamos  “xuegu”  nos 
animales,  nos  guah.es  y  nos  adultos,  xuegos de  fuercia y  habilidá,  xuegos de  cálculu y  d’azar,  eshibiciones y 
representaciones. Asina,  el xugar paez que puede ser considerada como ún de los elementos espirituales más 
fundamentales de la vida”.  (Huizinga: 1972).

“Actividá llibre (non  obligada),  separada  de  la  realidá habitual,  incierta en  cuantes a  la  so  predeterminación,  
improductiva na midida que nun xenera riqueza material,  reglamentada pol so sometimientu a ciertes normes y  
ficticia pola so adhesión a la irrealidá. (Caillois: 1958)

Entós... ¿qué ye un xuegu?

Una actividá... 
1. materialmente inútil, 

2. voluntaria, agradable, y poro, davezu motivadora, 
3. asitiada espacio-temporalmente nel marcu de la irrealidá imaxinaria, 

4. con un marcáu calter bien socializador, bien autorrealizativu, catárticu, 
creativu y/o espresivu 

5. que surde dientro d’un sistema más o menos reglamentáu y 
dependiente de la incertidume 

Dixebra ente Xuegu y Deporte
•XUEGU, actividá natural pero voluntaria, prestosa y motivadora asitiada nun 

marcu imaxinariu paralelu a la realidá y con un fondu calter socializador,  
creativu y/o expresivu.

•PSEUDODEPORTE, actividá física paecía al xuegu motor, más desixente qu’ésti 
n’aspeutos reglamentarios, competitivos y de desenvolvimientu cognitivu, motor 
y sicomotor. 

•DEPORTE, actividá física consciente y notable, de calter lúdicu (non 
trescendente), soxeta a unes normes construyíes nun marcu competitivu ya 
institucionalizáu, de mou más o menos ríxidu y estable. 

Xuegu o deporte tradicional, xuegu o deporte rural, xuegu o deporte 
llariegu.

•XUEGU TRADICIONAL, xuegu caracterizáu pol usu de ferramientes y moos 
propios d’una tradición concreta y desenrolláu en y como foi típico en dómines 
pasaes, calteníu anguaño gracies al puxu alitador d’eses formes xugaes, 
adautándoles ensin estrociar los modelos afitaos nel tiempu como imaxe de la 
idiosincrasia d’unu o dellos pueblos. 

•XUEGU RURAL, xuegu que reproduz nel so desendolcu material y representativu 
les actividaes típiques de los trabayos y de les costumes del ámbitu rural d’unu 
o dellos pueblos. 

•XUEGU AUTÓCTONU, xuegu característicu d’una fastera claramente limitada de 
forma física o cultural, con independencia de que n’otros llugares puean 
reproducise esquemes paecíos. 

El Currículu Asturianu d’EF
CURRÍCULU ESO DEL PRINCIPÁU D’ASTURIES

En cuantes a los conteníos del área propios del Principáu d’Asturies, como los Xuegos y 
Deportes Tradicionales Asturianos (talos como los bolos, la llave, la rana, etc.) apaecen reflexaos nun 
bloque de conteníu específicu (bloque IV), anque eso nun implica que nun puean tratase nel desarrollu 
d’otros bloques de conteníu. L’estudiu, conocimientu y práutica d’esti tipu de deportes y xuegos, formen 
parte perimportante del nuesu padremoñu, y poro, de los conteníos del área de forma destacada, cola 
fin de preservalos y de fomentar la so caltenencia y práutica énte otros xuegos y deportes d’otros 
ámbitos culturales que nun s’estremen na so estructura. (Estrayío del currículu d’ESO, de 28 de xunetu 
de 2002)

 
 
 
 
 
 
 
 
 
 

 
 

 
 

BLOQUE IV EN 1u D’ESO

BLOQUES DE CONTENÍOS

 
Bloque I. Condición físico y salú.

Bloque II. Cualidaes motores.

Bloque III. Xuegos y deportes.

Bloque IV. Xuegos y deportes d’Asturies.

Bloque V. Espresión Corporal.

Bloque VI. Actividaes na Natura.

 
Caún de los bloques dixebraos en: conceutos, procedimientos y actitúes.

 Conceutos

-          Xuegu tradicional y xuegu popular.

-          Conocencia de los xuegos tradicionales infantiles asturianos.

-          Carauterístiques, normes y regles d’un xuegu tradicional infantil asturianu.

 Procedimientos

-          Rexistrar un xuegu popular infantil asturianu, coles sos carauterístiques y regles y ponelu en 
práutica na clas.

 Actitúes

-          Actitú positivo hacia’l trabayu d’alitamientu de los nuesos xuegos como parte fundamental de la 
cultura tradicional y lúdica del país.

BLOQUE IV EN 2u D’ESO

 Conceutos

-          Conocencia de los xuegos tradicionales infantiles asturianos.

-          Carauterístiques, normes y regles de los xuegos tradicionales infantiles asturianos.

-          Clasificación elemental de los xuegos tradicionales infantiles asturianos.

 Procedimientos

-          Investigar,  buscar  y  rexistrar  dellos  xuegos  populares  infantiles  que  se  xugaben  antaño, 
entrevistando a los güelos y les güeles, a los pas y les más, l’entornu familiar y d’amistaes, y 
ponelos en práutica nes clases.

-          Aniciu nos xuegos de llanzamientu de precisión (como los bolos, la llave, la rana, etc.).

 Actitúes

-          Valoración de los xuegos tradicionales asturianos como parte del padremoñu cultural del nuesu 
país.

BLOQUE IV EN 3u D’ESO

 Conceutos

-          Los bolos, la llave y la rana. Orixe ya historia.

-          Carauterístiques del xuegu de bolos de la nuesa fastera, na zona oriental asturiana del birle o 
bolu palma, nel centru de la cuatriada y nel occidente de los pasabolos.

-          Reglamentu, normes de xuegu y puntuación.

 Procedimientos

-          Realización de xeres práutiques pal deprendimientu de los fundamentos téunicos de los bolos, 
la llave y la rana.

-          Xuegu real d’estos deportes tradicionales asturianos.

 Actitúes

-          Valorar los deportes tradicionales asturianos como parte perimportante de la nuesa cultura.

-          Esfrutar con estos xuegos deportivos tradicionales asturianos contribuyendo a la so práutica y 
caltenencia.

BLOQUE IV EN 4u D’ESO.

 Conceutos

-          Xuegos y deportes tradicionales asturianos de llanzamientu de precisión: los bolos, la llave y la 
rana. Orixe, historia, clasificación y carauterístiques.

-          Xuegos y deportes tradicionales asturianos de fuercia: el tiru cuerda, el tiru al palu y los pulsos. 
Orixe, historia, clasificación y carauterístiques.

-          Reglamentos, normes de xuegu y puntuación.

 Procedimientos

-          Práutiques pal deprendimientu y perfeicionamientu de les téuniques de los bolos, la llave y la 
rana.

-          Xuegu real d’estos deportes tradicionales asturianos.

-          Práutiques de tiru cuerda por equipos, de tiru al palu y de pulsos.

 Actitúes

-          Valorar los deportes tradicionales asturianos como parte perimportante de la nuesa cultura.

-          Esfrutar cola práutica d’estos xuegos deportivos tradicionales asturianos.

-          Contribuyir a la so caltenencia.

 
CURRÍCULU DE BACHILLERATU DEL PRINCIPÁU D’ASTURIES

Decreto 75/2008,  6  de agosto,  pol  que s'establez  la  ordenación y  el  currículu  del 
Bachilleratu. 

Oxetivos

Participar en xuegos y deportes tradicionales asturianos, valorando'l nuesu patrimoniu 
cultural y contribuyendo a la so conservación.

Conteníos

Realización d'un xuego y/o deporte tradicional asturianu

Pues sí, esta ye tola referencia esplícita que se fae nel Currículu de 1º Bachillerato LOE sobre 
los Xuegos y Deportes asturianos. Como comparación darréu pongo l'anterior Currículu de 2002, que 
si yera probe, yera una ayalga comparáu con esti:

Currículu asturianu d'Educación Física del 2002

            El currículu asturianu propiu d’esta materia y d’esta etapa educativa, afita que los alumnos y 
les alumnes perfeicionarán los conteníos daos yá na etapa anterior y deprenderán otros nuevos sobre 
los xuegos y deportes tradicionales del Principáu d’Asturies. (Estrayío del currículu d’ESO, de 28 de 
xunetu de 2002).

BLOQUE DE XUEGOS Y DEPORTES TRADICIONALES EN BACHILLERATU.

 

Conceutos

-          Historia de los xuegos y deportes tradicionales d’Asturies.

-          Clasificación tipolóxica.

-          Carauterístiques y reglamentos de los bolos, la llave, la rana, el tiru cuerda, el tiru al palu, el 
llanzamientu barra y la llucha al baltu. 

 

Procedimientos

-          Desendolcar práutiques de perfeicionamientu de las téuniques de bolos, llave y rana. Xuegu 
real de los mesmos.

-          Práutiques coleutives de tiru cuerda y tiru al palu.

-          Organización y realización d’un mini-campeonatu de tiru cuerda por grupos mestos ente los 
alumnos de la clas.

 

Actitúes

Valorar  los  xuegos  y  deportes  tradicionales  del  nuesu  país  como un  signu  d’identidá  cultural 
qu’hemos conocer, prauticar y conservar, bien como xugadores o como espectadores.

8

BLOQUES DE CONTENÍOS
Condición físico y salú.

Habilidaes deportives.

Xuegos y deportes d’Asturies.

Ritmu y espresión.

Actividaes físico-deportives nel mediu natural.

 
Caún de los bloques dixebraos en: conceutos, procedimientos y actitúes.

Un pocu d’historia
Averamientu a la historia d’algunos xuegos y deportes asturianos

Les llecheres
Como casi tolos xuegos y deportes qu'hai anguaño. la "carrera Llecheres", paez que tien el so 

orixe ente los pastores que. Teniendo’l ganao en monte, teníen que xubir catalo y baxar llueu'l lleche 
nunes xarres hasta so casa y, de xemes en cuando, andarien "a ver quién llegaba enantes",. D'equí a 
plantegar el carretar les llecheres como una apuesta, "a ver quién ye a aguantar más con elles", 
quiciabes nes fiestes o celebraciones del pueblu. paez que nun hebo qu'andar munchu cachu.

 

Y paez que la idega nun ye esclusiva desta fastera, porque tamién atopamos esti xuegu nel 
País Vascu, lo qu'ellí llamen "Txingas", igual que n’Aragón (Pirineos occidentales), nel País Cántabru y 
nel País Lleonés.

N’Asturies ye deporte federáu dende ochobre del 2000,

  

El baltu
Ye la llucha cuerpu a cuerpu ensin más. Ya la menta Estrabón (75 a.n.e. – 20 d.n.e.) en su llibro 

III Geographica y vino prauticándose habitualmente dende’l Medievu. Del sieglu XII ye la iconografía 
qu’apaez nos capiteles de la ilesia de San Xuan d’Amandi, de Villaviciosa, onde se pue ver una llucha 
cuerpu a cuerpu y una téunica que fai ún de los lluchadores, que ye una zancadiella a l’otru. Ye na 
Catedral d’Uviéu, dientro’l claustru, onde s’aprecia una clara garrada perbaxo’l sobacu. En Sta. Mª 
Narzana, Sariegu, tamién del S. XII, vese preclaro, cómo ún de los lluchadores intenta fae-y un barríu 
colo pie a l’otru.

Trabayos d’investigación de Gauson Fdz., Jesús Zapico, J. Gerardo Ruiz y Julio Muñiz, 
amuesen la práutica d’una llucha nesta fastera. Amás de lo sospechoso que ye qu'en Lleón, territoriu 
astur con un orixe común al nuestru, se prautique la llucha Lleonesa, cuya peculiaridad ye la de 
garrase  de la “trincha” (corrión). Esta modalidá tamién se fai n’Asturies, magar que la más prauticada 
ye la llucha a Brazu.

Tuvo nun tris de desapaecer dafechu. Anguaño va por llibre, anque los que la prautiquen 
quieren que la recueya la Federación Asturiana de Deportes Tradicionales.

“Baltu”, “baltiar”, “baltiu”, “dar una vuelta”, “voltiar”,... Son nomes que nos distintos conceyos dan-y a 
esta pervieya llucha cuerpu a cuerpu.

Ye una llucha ensin más: hai que garrar al otru y tiralu, eso ye un puntu. Paezse a otres lluches “pures”, 
como la lleonesa y la canaria. Y por poner un exemplu de bien lloñe, la mongola.

La llucha entama dempués de facer l’agarre, que ye enganchando les dos manes al llombu del 
contrariu.

Dempués usando toa una riestra de mañes y arteríes, colos pies, les rodíes o d'una cadrilada, 
ensin soltar les manes, hai que baltiar a l'otru.

Gana'l que sea a tirar al contrariu dando col llombu en suelu.

 Del sieglu XIX son les primeres semeyes que documenten la práutica del baltu. La 
más famosa ye una del míticu Xuanón de Cabanaquinta nun agarre col Marqués de Pidal.

Nel sieglu XIX empiecen a documentase les diferentes variantes de llucha que se 
desarrollaron en zones xeográficamente selpartaes. Na zona oriental utilízase l’agarre de 
manes garraes per detrás del sollombu, mientres que na zona sur y central  agarren al 
cinturón o a la pretina.

 

Na zona d’Onís lluchóse de forma frecuente hasta la década de los 60. Podía ser 
individual o por cuadrilles, y solíen xugase la merienda y’l vino. Yera tradición ente los 
pastores que’l día 8 de Setiembre hubiere lluches na zona de la montaña canguesa.
 

El Tiru al palu
Otru xuegu que nun se pue dicir que tenga'l so orixe "equí y a tal hora”, sinon que ye de los que 

siempre se prauticó como forma d'entretenese, anque tamién pue ser que nun siempre fuera con un 
palu, sinon garrándose coles manes o d’una cuerda.

 El tiru al palu ye, con diferencia, el deporte tradicional que cuenta con menos 
referencies históriques por escrito. Esto ye porque l’orixe del tiru al palu hai qu’asitiálu en 
zones montañoses –brañas y pastizales- de les posesiones históriques del Reinu 
d’Asturies: norte de Llión, este de Cantabria y Asturies. Ye, fundamentalmente, un deporte 
rellacionáu colos vaqueiros y cabreiros que practicaben nes llargues temporaes que 
pasaben en monte.

Les primeres referencies históriques sobre’l Tiru al palu dales García Serrano nel 
1.974. Tamién lu citen Gracia Viciens, Moreno Palos y González-Quevedo. Sicasí, esisten 
testimonios orales de qu’en décades anteriores a la guerra civil practicábase con bastante 
frecuencia nes zones montañoses d’Asturies. 

La Barra
Paez qu'esti xuegu tuvo en forma prauticáu a fines del sieglu XVII, según diz Xovellanos na so 

"Memoria sobre los espectáculos y las diversiones públicas" (l79O). Puede suponese que la espansión 
d’esti exerciciu de “Llanzar la Barra” o “Tirar a la Barra” hai que buscala, faciendo casu de los trabayos 
de Niño de Azcona (1934) y Moreno Palos (1992), nos tiempos de Felipe II nel ambiente de les 
canteres de onde se sacaben piedres pa facer L’Escorial. Neses canteres “los canteros vascos 
divertíense llanzando la barra (cola que trabayaben)”. Con ellos trabayaben picapedreros asturianos y 
taimén castellanos, que xugaríen con aquéllos.

Tenemos referencies anteriores a Xovellanos: una del 1553, de Cristóbal Méndez nel so llibru 
Libro del exercicio corporal; otra de Covarrubias en 1611 y de Cervantes, n’El Quixote.

Y hai delles referencies posteriores: Bellmunt y Canella, Celso Amieva, Palacio Valdés... por 
dicir dalgunes.

Güei ye difícil velu, pero tovía se prautica espontáneamente en Casomera, dalgunos sitios de 
la montaña somedana, lleonesa y n'otros llaos.

Ye deporte federáu dend’ochobre del 2000.

Los Bolos
L’orixe de los bolos hai qu’enmarcalu dientro la teoría xeneral del orixe de tolos xuegos y l’inclín 

del ser humanu pa ellos. Asina podríemos falar d’una preparación pa la guerra, una diversión, de la 
imtación de daqué cotidiano, como un trabayu, o d’un cultu relixosu.

La nuesa cultura tomó contauto cola cultura mediterránea, aportada colos romanos, y cola 
cultura norte y centroeuropea. Asociaos a estes dos maneres d’entender la vida, paez ser qu’habría 
dos tribes de xuegos de puntería y precisión: les boles (romanes) y’l Kegel o xuegu de bolos 
(centroeuropeos). Foi esta modalidá la que tuvo más ésitu ente nos y ye la má de toles modalidaes 
d’anguaño. (J. Gerardo Ruiz)

 

En sin quitar el valir de les hipótesis qu’hai sobre l’orixe del xuegu los bolos n’Asturies, la del 
Camín de Santiago, por exemplu, allá pel sieglu X, que fala de la tresmisión que los peregrinos faen 
del xuegu los bolos ente les xentes que vivíen pel Norte, la primer noticia hestórica qu’atopamos sobre 
los bolos n’Asturies, ye del 1495. Nel archivu Xeneral de Simancas dase cuenta d’un enfrentamientu 
ente dos estirpes aristocrátiques, la de Nuño Bernaldo de Quirós, perteneciente a una mui considerada 
familia del Uviéu d’entonces, y la d’Alonso de Quintanilla, contador mayor de los reyes católicos, pero 
pa la aristocracia d’Uviéu, un advenedizu. Taben mui mal vistes les demostraciones de poder, que se 
plasmaben  na posesión de los conventos y nel so puxu: a más maravedís, más monxes y más 
solemnidad. Esto nun podía ser asina, según la interpretación que d’ello fae F. Javier Fdz. Conde, y 
nun paraben d’engarrase unes families con otres. Pero estes engarradielles, y aquí ta lo curioso, 
entamaben y iguábense d’esta mena (sacao d’un informe xudicial elaboráu na corte de los reyes 
establecía en Burgos):

 

“Yten sy saben quel dicho Nunno Bernaldo en un dya del mes de abril deste anno en que 
estamos de noventa e çinco, syn tener razon njn cabeza contra el dicho Alonso de Quyntanjlla 
nin contra su honrra njn contra as dichas sus armas de su propyo moto y con anymo danado 
(sic) que tenja y tyene de jnjuriar la persona e lynaje del dicho Alonso de Quytanylla que 
representa la memoria e honrra de su lynaje salvo quel dicho Nunno Bernaldo, venjendo junto 
con la dicha cerca del dicho monesterio delante de muchas personas que lo vjeron, meo el  
escudo de las armas del dicho Alonso de Quyntanjlla e dixo otras palabras ynjuriosas contra el  
dicho Alonso de Qyntanjlla e contra su honrra e dixo questaba a animo de traer una escalerae e 
fazer sus necesidades suziamente en la dicha cruz e harmas del dicho Alonso de Quyntanjlla”.

 

Y nel testu completu del protocolu d’esti procesu, ún de los testigos inclúi una declaración de 
estraordinariu interés pa la documentación de la hestoria del xuegu los bolos nel nuesu país:

 

“...e Juan Garsia de Ovjedo fijo de Alonso Garsia que Dios aya e Verdomonte escrjvano e 
Ferrando Suares de Poago el Moço e Juan Moran e Gonzalo Ferrandes de Ovjedo escrjvano e 
otros que avjan seydo presentes a los suso dicho e que se fueron asy juntos al Canpo de San 
Francisco e llegados ally començaron de jugar los byrlos los cabritos e el vyno e que commo 
jugavan perdio Nunno Bernaldo e platicando para la paga que dixiera el dicho Nunno Bernaldo el  
quartal de vjno no avja ganado por aver meado por las armas de Alonso de Quyntanjlla e que a 
esto este dicho Luys Estevanes a quyen este testigo oyo lo sobre dicho djxiera al dicho Nunno 
Bernaldo por çierto sennor Nunno Bernaldo en mearvos por las armas de Alonso de Ouyntanjlla 
no erades mas honrrado que aquellas avjades vos de adorar e tenerlas commo oro en panno 
labrado e que a esto el dicho Nunno Bernaldo torno a desir mjrando que gelo dezia con 
sentymjento e juro a Dios sy tanto me azeys que torne a mear en ellas e sy es nesçesario 
busque una escalera e cague en ellas que pese a Dios byen sabemos quyen es Alonso de 
Qyntanjlla que non son suyas que no se ganan las armas con dos pennolyllas...”

11

mailto:homedelsidron@gmail.com


XUEGOS Y DEPORTES TRADICIONALES NA ESCUELA
Luis Miguel Álvarez González homedelsidron@gmail.com 

 

Tolos los autores que s’ocuparon d’esti documentu interpretaron la espresión "jugar los byrlos" 
como una referencia al xuegu de los bolos. Poro, teniendo en cuenta el contestu hestóricu-social nel 
que se fae la presente testificación xudicial, pue dicíse, que nel sieglu XV esti xuegu taba ya mui 
estendío, que se xugaba n’espacios abiertos a les afueres d’Uviéu y que participaben n’él personas de 
l’aristocracia ciudadana. Y, dende llueu qu’almitiendo esto, too fai pensar nuna fuerte implantación 
popular del mesmu Y nun ye de llocos pensar que ye prauticáu dende tiempu inmemorial na sociedá 
asturiana y n’otres d’estructures y desarrollu asemeyaos. El xuegu la pelota con piedres, que pue 
atopase ente los mayes, por exemplu, podría ser una referencia, ya qu’alguna de les formes de los 
nuesos, como ye’l Bolu Tinéu ente otros, reúne tolos ingredientes pa pensar que tuvo que ser 
antiquísimu.

  

Los Bolos occidentales
Dende hai pocu p'acá, llámense col nome "Bolu Celta" magar qu'esti nome nun-y guste a naide 

-ye preferible "Bolos Occidentales" o “Bolos de Tinéu”-, a una riestra modalidaes de bolos asturianos 
que tienen en común el que se prautiquen pa la fastera occidental y que tienen unes formes bien 
asemeyaes. tantu por cómo son los bolos y les boles, como pola manera de xugar- Lo que sí podemos 
tar bien seguros ye de que son les formes más primitives de bo1os, como ya dixe más arriba, y onde lo 
más importante ye la fuercia y la puntería.

L'ámbitu xeográficu trespasa les llendes asturianes y tenemos el mesmu tipu de “pasabolu” nel 
País Lleonés, en Sanabria y n'Ourense.

Unes modalidaes dixébrense d'otres en detalles, como son les marques del campu. la forma de 
contar. el númberu bolos que s'arma o si se tira pa ún llau o pa los dos.

Los bolos de Tinéu tan federaos dende mediaos los 80.

 

Hai otres modalidaes que malamente perviven, como los de Boal (pasabolos del Navia), 
Rodaos de L.luarca y de Cuaña, Cuatrín de Agones, Pasadiez de Somiedo, Bolos Vaqueiros de 
Cangas, el Dexabolu* de Cenero (Xixón) o la Cuarta de Degaña. Otros, como los Bolinos y’l Cuatrín de 
Cuideiru y los Birlos de Taramunde, desapaecieron.

 

            * Atopé, va pocu, unos “bolinos” en Teruel, cola misma cadarma de forma y de xuegu que’l 
Dexabolu, pero más pequeñinos.

  

La Llave
Según Aurino Meana, un aficionáu y autodidacta del xuegu La Llave, tendría’l so orixe sobre 

1850 en Xixón, en plena revolución industrial y, en concreto, nes obres del ferrocarril Xixón – Carbayín. 
Refierse siempre al xuegu cola forma del material y forma de xugar como lo conocemos güei. Porque 
en realidá, pue dicise que pertenez al grupo de xuegos de puntería y precisión que ya tan 
documentaos dende’l sieglu XIII, documentáu por Alfonso X el Sabio. Falaba esti rei de los xuegos 
d’apuntar a una piedra, palu, barra, clavu, etc, que conózse xenéricamente en munchos sitios como 
“Tejuelo”.

La Llave sería la evolución d’ésti marcada pol desendolcu industrial y los materiales 
qu’aportaba. (Dízse que tien munchu parecíu cola barra en forma de T que s’usa p’apretar los torniellos 
que suxeten les víes nes travieses).

 Col tiempu la llave de víes va pasando del trabayu al ocio y debío a la popularidá del xuegu y a 
les apuestes ente cuadrilles empiecen a crease zones de llanzamientu o “llaves” en munchos sitios. 
Hai noticies de que, debío a les prohibiciones de les autoridaes, les canches pasen de la calle a los 
chigres, bares y pistes de baile.

 

Les fiches facíense de trozos de raíl reciclaos polos ferreros. Al ser una llave de aleta fixa, al 
da-y con muncha fuerza xiraba entera (aleta + barra). Algún visionariu tuvo la ocurrencia de fabricar 
llaves d’una o dos aletes móviles, colo que la llave evoluciona hasta paecese a la que conocemos güei. 
Esta llave usábase nes décades 60-80 del sieglu XIX. Al principio del sieglu XX añádese-y la tercer 
aleta móvil, colo que la llave queda conformada como güei la conocemos.

 

La llave tuvo un gran puxu dende los sos comienzos hasta el año 1.966, en que comienza un 
rápidu decaer hasta principios de los 80, en que vuelve a espoxigar.

 

Xuéguense deportes asemeyaos en Galicia, País Vascu y les dos Castielles. 

La rana
            El nome desti xuegu dai-lu’l propiu material que s’usa: una xaronca metálica cola boca abierta 
pela que se meten les fiches.

            L’orixe tien l’antecedente más direutu nun xuegu que prauticaben los franceses nel sieglu XVIII, 
“le tonueau” (anguaño “grenouille”), nel que teníen de llanzar fiches a una mesa na que había furacos, 
pontes y molinos. Por eso llamamos equí “rana francesa” a la que tien esos ellementos.

            Tradicionalmente n’Asturies xugábase esti xuegu nos chigres, acompangando a la bolera y a la 
llave. La rana cola que se xueguen los torneos nun lleva más furacos que’l propiu de la rana.

Hai que reparar na mención que d’esti xuegu, o una adaptación del mesmu, fai Isabel Allende nun 
rellatu tituláu Boca de sapo, na so obra “Cuentos de Eva Luna”

  
Páxines onde se fala de la Rana

 
http://www.vivaleon.com/images/album1/pages/Juego%20de%20la%20rana.htm

http://www.geocities.com/Athens/Delphi/7636/rincon.html

http://encina.pntic.mec.es/~isanz/MLANZ13.html

http://centros3.pntic.mec.es/cp.pablo.iglesias/deportes.htm

http://village.callways.com/c32.html

http://www.jorelle-france.com/index.html

El Tiru Cuerda
L'orixe del tiru cuerda nun tien época nin llugar determináu. La competición naz colos antiguos 

cultos y ceremonies. En dellos paises alcontráronse señales d'antigües ceremonies rituales 
rellacionaes col tiru cuerda, por exemplu en Birmania, India, Corea, Hawai y Nueva Guinea.

Los exemplos más claros d'esti deporte alcuéntrense nos países asiáticos, onde yá na época 
prehistórica xugaben competiciones ente aldees. Yera'l símbolu de poderes místicos, como por 
exemplu'l vencedor del mal na llucha ente'l mal y el bien en ceremonies funeraries o augurar el tiempu 
o una bona collecha.

 

A traviés de los estudios del etnógrafu E. Sawyer sabemos que los habitantes de Birmania teníen el 
vezu de competir con un equipu representando a la lluvia y otru a la seca. Na competición permitíase 
que l'equipu representante de la lluvia ganara, porque interpretábase como señal de 
qu'encomencipiaba la época de lluvia.

Esti deporte tamién yera popular notros países asiáticos como Xapón, China y Corea. Nesti últimu 
organizábense competiciones ente aldees pa tratar de predicir l'ésitu de la collecha. Tamién ye conocío 
a traviés d'otros rituales practicaos n'Africa (Congu) y América (poblaos esquimales) y tamién en 
Nueva Zelanda. Les comunidaes esquimales festexaben competiciones pela seronda p'augurar el 
tiempu que faería nel iviernu prósimu. Incluso agora tienen concursos en folixes de primavera. El 
pueblu divídese en dos grupos, d'un llau los nacíos pel branu y primavera y del otru llau los nacíos pel 
iviernu y pela seronda.

L'estilu camuda d'un sitiu a otru. N'Afganistán utilizábase un palu madera en llugar d'una 
cuerda. Ensin cuerda prauticábase tamién en Corea, onde los neños agarrábense pela cintura y 
formaben una cadena viva.

Tamién se prauticó de mou individual. Los esquimales canadienses prauticaben un xuegu 
conocío como 'Saarsaraq". Los concursantes sentábense en suelu utilizando una cuerda con doble 
agarradera; el que lleva al contrariu dende la so posición ye'l ganador.

Más adelantre na historia el tiru cuerda dexó de rellacionase con ceremonies y rituales y derivó hacia 
una competición puramente física. Hai pruebes d'esto, n'époques tan tempranes como nel 2500 antes 
de la nuestra era, nun grabáu exipciu na paré de la tumba de Merera-ku, en Sakkar.

Alredor del 500 a. de C. esti deporte yera prauticáu por atletes griegos, na cuna de les antigües 
olimpiaes, bien como deporte de competición o como exerciciu d'entrenamientu pa otros deportes.

N'Europa occidental la historia del tiru cuerda entama nel añu 1000 de la nuestra era coles histories de 
los campeones escandinavos y xermánicos, que participaben nos llamaos "Ukiftige spielea" (Xuegos 
de fuerza).

Del sieglu XII al XIV esti deporte representóse na corte de los emperadores chinos y tamién en 
Mongolia y Turquía. Nel sieglu XV yera una competición popular nos castiellos franceses y en Gran 
Bretaña. Nesta época ponse yá más atención a les regles del xuegu y seleccionábense homes mozos 
y del mesmo pesu.

La organización de les competiciones deportives n'Europa débense al barón de Coubertin, que revivió 
los Xuegos Olímpicos siguiendo'l modelu de los clásicos xuegos griegos. Cuando comencipiaron les 
Olimpiaes modernes incluyéronse tolos xuegos de la época, incluíu'l tiru cuerda.

En 1840 prauticóse en delles competiciones nes Highlands (tierres altes) escoceses y, muncho antes 
de finales del XIX, l'asociación atlética amateur reconoció esta modalidá y permitió competiciones en 
pista y tierra.
Foi deporte olímpicu de 1900 a 1920. Depués quedó fuera por votu mayoritariu p'amenorgar el 
númberu participantes nos Xuegos. Esta decisión impidió l'espoxigue futuru d'esti deporte nel ámbitu 

internacional.

Sicasí, el fechu de que nun apaeciera na programación de los Xuegos Olímpicos, nun llevó a la so 
desapaición. En tol mundu siguióse prauticando como actividá deportiva.

Nes asociaciones d'atletismu yera tovía una disciplina deportiva y en delles ocasiones, en feries y 
xuntances deportives, realízabase como una competición ente pueblos.

Debío al fechu de que l'asociación atlética nun-y prestaba muncha atención, los equipos vieron la 
necesidá d'establecer una organización independiente pal deporte del tiru cuerda.
L'asociación más vieya ye "Svenska Dragkamp Forbundet", sueca, fundada en 1935. Otros países 
europeos siguieron el so exemplu y en 1958 fundóse l'Asociación de Tiru Cuerda de Gran Bretaña, 
siguida un añu depués pela d'Holanda.

N'Asturies, a pesar de ser una actividá tradicional ente les sos xentes, como entretenimientu en fiestes 
y romeríes, nun tien pinta de deporte de competición hasta hai bien poco, con tres o cuatro equipos 
que s'enfrentaben una vez al añu.

Dende’l 1995, col aumentu d'equipos per gran parte de la xeografía asturiana, entamó a falase de la 
necesidá de crear una Federación qu'aconceyara al Tiru Cuerda y a los deportes tradicionales y, por 
fin, el día 8 d'agostu de 2000 constituyóse oficialmente la Federación Asturiana de Deportes 
Tradicionales, na que s'integren, como socios fundadores, cinco clubes: "Guimarán" y "Equipu de 
Deportes Autóctonos" de Carreño, "Comarca de la Sidra" de Nava, "Riberas del Sella" de Parres y "Los 
Pistones" de Cuideiru. Posteriormente sumóse "6 Conceyos" de Sariegu. Anguañu sumáronse, El 
Val.le L.laciana, de Cangas del Narcea, El Valle de Candamo y’l Valle del Güeña de Onís.

Pa finar, equí prautícase otra modalidá, el Tiru en Pocera, que consiste en facer unes poces nel prau 
p’afincar bien los pies.

 

LA CORTA CON HACHU
 

N’Asturies  de  siempre  hebo  gran  producción  maderera,  debido  a  la  gran  masa  forestal 
esistente de la que güei nun queda más qu’una parte bien pequeña. Hasta’l sieglu XX la madera úsase 
para casi todo: industria naval, construcción, combustible, mobiliariu, ferrocarril, mines, carbón vexetal, 
etc. Hasta’l sieglu XX la única manera de cortar la madera ye l’usu d’haches y tronzones (estos últimos 
a partir de la 2ª mitad del XIX).

La corta con hachu como deporte nun aparez n’Asturies hasta la década de los  40, introducida por 
Salvador Fuente. Ye abondo chocante que nuna zona de tanta tradición maderera como Asturies nun 
se desarrolle la corta como competición y que tenga qu’importase d’otros sitios (País Vascu, Australia), 
o que si se desarrolló no esistieren testimonios de la misma.

 

Angüaño los cortadores usen tres tipos diferentes de hachos: vascu, australianu y l’hachu mina.

-VASCU y AUSTRALIANU, de morfoloxía asemejada, que se caracteriza polos “papos” salientes y les 
esquines redondeaes. Tien un aspectu compactu y  móntase  nun mango planu-ovaláu con resaltes na 
parte inferior pa que nun s’escape de les manes. Caliéntase mui rápido, teniendo de cambialu cuando 
se corten munchos de tueros. Pesen de 1-3,5 kg.

-DE MINA: esti tipu d’hachu sólo s’usa n’Asturies y Galicia. Son los hachos colos que se trabaya nes 
mines pa entibar. Son grandes, y na parte d’atrás lleven una cota en forma de maza para pegar con 
ella. Móntense en mangos redondos o ovalaos y pesen ente 2-6 kg.

 

Nos campeonatos de corta hay dos formes de corta: dende arriba o dende’l suelu.

-DENDE ARRIBA: o a lo vasco. Córtase subíu al tueru, aprovechando así tol lllargor del cuerpu del 
cortador. El tueru ponse enriza unos palos cuadraos de madera. El corte va a los llaos del tuero y 
pa cambiar de llau a cortar basta con xirar sobre los pies. Para nun resbalar aplánase el tueru per 
arriba.

-DENDE’L SUELU: o a la asturiana. Córtase asitiáu delantre’l tueru. Sólo s’aprovecha el recorríu 
que  va  hasta  la  parte  superior  del  tueru.  Ésti  aguántese  con  unes  púes  que  se  ponen  nos 
estremos. Pa cambiar de llau de corte hai que xirar el tueru.

 

La corta  con hacha realízase como deporte  en casi  tola  zona norte  de España,  en  Australia, 
Canadá, EEUU, y Norte de Europa.

LA CORTA CON     TRONZÓN  
 

El tronzón aparez n’España nel añu 1.860. Foi un capataz italianu, Aldo Moranti, quien lu 
trae de la Europa Industrial -Inglaterra, Alemania, Holanda- pa España, que n’aquellos momentos 
taba más atrasada qu’agora, concretamente a los montes navarros. Nun se puede asegurar, pero 
ye muy posible que nun par d’años ya s’usasen tronzones nos montes asturianos, a tenor de la  
cantidá de montes que se sabe yeren talaos por cuadrilles vasques. También influye na apaición 
del tronzón n’Asturies l’asitiamientu masivu d’empresarios y empreses d’orixe vascu n’Asturies.

 
El tronzón úsase hasta la década de los 50. Hai quien fai una clasificación de tronzones 

d’esta MENA:

-GALLEGU o ASTURIANU: ye’l más primitivu y’l que más s’asemeya a los primeros tronzones. 
Tien un llargor de mediu a pequeñu, los mangos son simples, palos redondeaos y la fueya acaba 
tiñéndose d’una color negrona. Los dientes son simples en forma de triángulo, a veces de distintos 
tamaños.

Gran parte los tronzones d’esti tipu que se conserven foron fechos na fragua.

-VASCU: de diseños modernos y variaos, ye más grande. Los mangos tan bastante trabayaos, y 
la  fueya ta mui meyorada,  tanto a nivel  de materiales (aceros inox y especiales)  como de la 
superficie de corte y contacto: dientes de distintos tamaños, dientes de cola de pez, fendedures pa 
arrastrar la viruta.

-SIERRA DE AIRE: esti tipu ye’l más raru. Ye mui grande y diseñáu pa usase nes serreríes, pa 
sacar tablones y vigues. Usábase ente caballetes, quedando apoyáu’l tueru sobre los mismos y 
serrando col tronzón en vertical, un cortador dende arriba y l’otru per baxo del mismo.

 
El corte con tronzón como modalidá deportiva que se facía antiguamente yera de dos tipos: 

vertical  y  horizontal.  Anguaño  sólo  se  fae  la  corta  horizontal,  ya  que  la  vertical  ye  enforma 
dificultosa.

 
Córtase con tronzón en muchos llaos: País Vascu, Galicia, Castielles, Cantabria, Canadá, 

Australia, etc.  

Práutica
 

-         Precisión

o   La llave. Reglamentu. Adautaciones

o   La rana. Reglamentu. Adautaciones

o   Los bolos. 

o         El dexabolu. Reglamentu. Adautaciones

o         La Cuatriada. Reglamentu. Adautaciones

-         Carreres

o   Lecheres. Reglamentu. Adautaciones

o   Panoyes. Reglamentu. Adautaciones

o   Aros

o   Combinaes

-          Fuerza

o   Tiru cuerda. Reglamentu. Adautaciones

o   Tiru al palu. Reglamentu. Adautaciones

o   Llanzamientu Barra. Reglamentu. Adautaciones

-          Llucha

o   Baltu. Reglamentu. Adautaciones

LLAVE

Fundamentu del xuegu
Consiste en pegái a la llave con unes fiches metáliques

 

Elementos del xuegu
Ellementos estáticos

a) La zona tiru o’l tiru ye la zona onde’l xugador s’asienta para llanzar les fiches. Tien una base o superficie 
de medíes mínimes d’un metru cuadráu.

b) La zona intermedia ye la distancia de tiru qu’hai ente la zona tiru y la llave; tien que ser un terrén llano y 
limpio, con unes medíes obligatories de 14 metros de llargor.

c) La llave ye l’oxetu que-y da nome al xuegu, al qu’el xugador apunta y llanza les fiches.

Tá fecha en fierro, tien un altor d’ente 47 y 57 centímetros dende’l suelu y la cume. El fierro aceráu ha ser de 
dureza media (F-127 o asemeyáu).

Dixébrense el clavu y tres aletes xiratories equidistantes; les medíes de les aletes del clavu, pueden variar 
d’unes llaves a otres, respetando les llendes marcáes nel reglamentu’l xuegu.

La aleta cimera pue medir ente 17 y 24cm.

La aleta d’embaxo pue medir entre 28 y 36 cm.

La aleta del medio sedrá la medía intermedia ente les otres dos; ha ser tal qu’al xunir mediante una llínea 
imaxinaria los estremos de les tres aletes pol llau drechu, y con otra llínea los estremos del llau esquierdu, 
fórmase un trapeciu regular, ye dicir, les dos llínees formaes tendrán el mismu llargor.

La distancia ente’l suelu y l’aleta inferior sedrá de 20 cm.

La llave nun tará xustamente vertical, sinon que tien que tener una inclinación p’atrás con respeuto al suelu 
d’aprosimadamente 70~75º.

d) El caxón

Al rodiu la llave ponese’l caxón, habitualmente de madera. Magar que pue facese d’otros materiales, 
siempre que se forre d’un material blandu (por exemplu, goma, madera, etc.) pa que nun s’estropien les 
fiches al dar n’él. Enantes, tanto’l caxón como’l suelu onde se clavaba la llave yeren de travieses del tren, 
datu esti que permite pescanciar daqué so l’orixe d’esti deporte.

 

Ellementos móviles

Les fiches:

Son colo que llanza el xugador pa da-y a la llave. Tienen una forma circular y suelen ser de fierro acerao.

Les medíes son:

Diámetru: ente 70 y 73 mm y ente 14 y 18 mm de gordo.

El pesu tará ente 500 y 600 g aconseyando nun pasar de los 580 g

cada ficha.

El xuegu:
- El deporte la llave básase en llanzar seis fiches de fierro acerao consecutivamente dende la zona tiru, 
apuntando para dar na llave que tá a una distancia de 14 m, clavá en suelu, ente les paredes del caxón.

- Les fiches, na so trayectoria, ye dicir; dende que salen de la mano del xugador hasta que toquen la llave o 
fallen dando nel caxón o en suelu, han dir pel aire, nun pudiendo tocar antes dengún obxetu ni’l suelu.

- Hai lo que llamen la xugada superior o mayor xugada, que’l xugador pue facer, que consiste en llanzar les 
seis fiches y pegar-y a la llave con toes; a esta xugada nel “argot” llavístico nómase «campanu» o 
«barrenu».

- La fuercia, la velocidad y l’altor con qu’hai que llanzar les fiches ye cosa de cada xugador.

- Les partíes de llave suelen disputase a 10 tiraes; en cada tirada lláncense seis fiches, o sea, ca xugador 
llanza diez veces, seis fiches cada vez (60 fiches).

- Les partíes puen xugase de forma individual, un xugador contra otru, «mano a mano», entonces xugarase 
a 20 tandes de 6 fiches. Tamién ye normal xugar por

parexes, tercetos, cuartetos o quintetos, según se quiera o lo reglen les normes de la organización de la 
federación, o de un campeonato, torneo. liga. etc. Los equipos contrarios contarán col mismo númberu de 
xugadores.

Les puntuaciones:

- Les fiches pegaes, ye dicir, les que dan na llave, apúntense nun marcador de doble entrada, n’él 
escríbense verticalmente los nomes de los xugadores y horizontalmente les tiraes correutamente ordenaes.

- Al finar fáense les sumes y llégase al resultáu final de la partida.

 

Propuesta d’adaptaciones didáctiques
-          Hai llaves de ferretería más barates que les artesanes (de ferreru), pervalibles pa un colexu.

-          Según les edaes, acortiar la distancia tiru

-          Los mas pequeños ye meyor que xueguen con daqué asemeyao de plásticu, por exemplu. Les 
fiches de fierro pesen muncho pa ellos.

-          Correxir bien ceo la tendencia a tirar “a cachete”.

-          Facer variantes de puntuación, por exemplu:

-          Aleta pequeña: 20 puntos

-          Aleta mediana: 10 puntos

-          Aleta grande: 5 puntos

-          Clavu: 1 puntu

RANA
 

Fundamentu del xuegu
Hai que llanzar unes fiches y metéles pela boca la rana. Tamién pue haber furacos.

 

Ellementos del xuegu
Les fiches: Son de fierro, circulares, d’un diámetru de 38 mm y un pesu de 60 gramos.

La mesa: Normalmente en maera (hailes metáliques y n’Internet ufiértense de materiales bien 
raros). Mide de 80 a 90 cm d’altor, 50 cm d’anchor y 50 cm de fondu.

            Tien nueve furacos (la rana que s’usa n’Asturies en campeonatos y demás, sólo tien unu: 
el de la rana): el del mediu tará ocupáu pola rana; dos furacos tienen puentes y unu un molinete; 
el restu tan llibres.

 

El xuegu
- Cada xugador llanza 10 fiches seguíes en 10 tandes alternando colos otros xugadores. La 
partida gánala’l que más s’arrime a 100 puntos.

- La distancia de la raya de tiru a la mesa ye de 3’5 m.

Otres puntuaciones

Si la rana ye de les de nueve furacos, la puntuación suel ser asina:

-          Rana: 50 puntos

-          Molinucu: 25 puntos

-          Puentes: 10 puntos

-          Restu: 5 puntos

 

Propuesta d’adaptaciones didáctiques
-          Los neños puen tirar más cerca la rana

-          Los más pequeños tienen tendencia a tirar “a cachete”. Ye meyor que xueguen con un 
oxetu que s’asemeye, como son unes ranes de plásticu nes qu’hai que meter pela boca 
unes boles d’espluma. Hai que trabayar la forma de tiru

EL DEXABOLU
Fundamentu del xuegu

Trátase de dexar un bolu en pie

 

Elementos del xuegu
-          Los bolos de tirar son tres maderos fusiformes de 45 – 48 cm de llargor y 6 –7 cm de 

diámetru. Pesen de 1200 a 1400 gramos. Normalmente fechos d’ancina o carbayu.

-          Los bolos d’armar tamién son cilíndricos, un pocu más enanchaos na base y 
arredondiaos na cabeza. Pesen más de 2 Kg; miden 50 cm de llargo y 7 – 8 cm de 
diámetru.Ármense en dos files de tres bolos caúna, selpartaes unos d’otros 42 cm.

 

El xuegu
Xuegu individual.

-          Fáense tres tiraes y téntase de dexar un bolu armáu. Esta xugada val un puntu.

-          Gástense les tres tiraes, si na primera queda un bolu armáu, yá ye un puntu. Ármense 
los bolos y siguen tirándose los otros dos, pudiendo axuntar asina hasta tres puntos de 
cada tanda.

-          Un concursu ye a diez tiraes

-          Si queden dos bolos, ún delante del otru, hai una xugada que ye “entesacar”, ye dicir, 
tirar al de detrás, porque si se tiral al de delantre, van los dos al suelu.

-          A nueve metros del primer bolu márcase la raya tiru

 

Propuesta d’adaptaciones didáctiques
-          Esti xuegu escoyilu porque ye bien fácil de tener en cualquier llau y entreteníu de xugar

-          Puen facese bolos reducíos n’escala palos más pequeños

LA CUATRIADA
 
Forma y medidas del bolo y biche 
Bolu                                 

Altura:                                                 0,520 m
Diámetru base                                     0,075 m
Parte ancha del centru                        0,078 m 

Parte más delgada del cuellu:             0,043 m
Cabeza en so parte más ancha            0,059 m
Pesu:                                                  1,300 - 1,600 kg 

Biche 

Altura:                                                 0,280 m
Diámetru base:                                    0,068 m
Parte ancha del centru:                       0,070 m
Cabeza en so parte más ancha:           0,044 m
Pesu:                                                  0,500 - 0,600 kg
 

LOS BOLOS.  MODALIDAD CUATRIADA. 
La bolera tien tres partes diferenciaes: Tiru, Zona intermedia y Castru. 

El tiru ye la zona onde se coloca el xugador para realizar el llanzamientu la bola. 

La zona intermedia ye la que separa el tiru del castru y tien que tar llibre de obstáculos. 

El castru ye la zona onde tan colocaos los bolos. 

 

EL XUEGU 

El xuegu consiste en llanzar una bola desde’l tiru, asitiáu a una distancia entre 19,5 y 20,5  metros, 
hacia la zona donde tan los bolos el “castru”. 

Esta distancia sedrá de 12, 15 y 18 mts. si los xugadores son alevines, infantiles o xuveniles. 

El xugador tien que pasar la zona intermedia ya intentar colocar la bola nel castru para derribar los 
más bolos posibles y a continuación, y pol efecto, la bola se vaya p’hacia la zona de cuatriada. 
Esta zona márcala’l biche. 

Nes partíes individuales cada xugador llanzará 6 boles; por parexes y tríos llanzarán 3 boles y en 
cuartetos y quintetos será a dos boles por xugador. Habitualmente las partidas xuéguense a 14 
chicos, sicasí esti númberu puede variar en dalgún de los campeonatos que se faen. 

Para que valga la tirada, cada xugador tendrá que realizar los llanzamientos una vez pa la “mano” 
y otra vez pal “pulgar”, según la colocación del biche. 

Para comenzar el xuego, el xuez álbitru lanza una moneda al aire, y quien acierte, tira’l primeru. El 
contrario colocará’l biche pa la mano o pal pulgar, según-y convenga. 

El primer xugador/equipu intentará facer la meyor tirada posible; l’otru xugador/equipu tendrá que 
“matar” los bolos fechos pol primeru faciendo siempre un bolu más. Darreu cámbiase’l biche y esti 
segundu xugador/equipu tira a “poner” y de secute l’otru tendrá que dir a “matar” los bolos que 
pusiera’l so contrariu. 

A la mitá de la partida, camúdase l’orde de les tiraes. Quien tiraba de mano agora failo pa matar y 
viceversa. El primeru que llegue a 14 chicos gana la partida. 

                                                             

PALLABRERU. 
Bolu:  Ellementu  de  xuegu,  xeneralmente  de  madera  d’ancina,  cuya  forma  y  medíes  yá  les 
describí. 

Bola:  Ellementu  fundamental  pal  xuegu.  Suelen  ser  de  madera  d’ancina,  anque  anguaño 
permítese l’usu de materiales plásticos. El tamañu va de los 10 cm. y los 11,50 cm de diámetru y 
con un peso ente los 600 y 800 gr. Lóxicamente los xugadores infantiles y xuveniles usen boles de 
menor peso y tamañu. 

Biche:  bolu más pequeñu que marca la xugada.  Marca la zona especial  de cuatriada. Según 
miramos pal castru, si ta a manzorga decimos que “ta pa la mano”, y si t a mandrecha, que “ta pal 
pulgar”. 

Cinca: primer bolu colocáu na fila de la pequeña. 

Tirar  para  la  mano:  Cuando  el  xugador  llanza  la  bola  de tal  mena qu’al  tomar  tierra  xire  a 
esquierda. El biche le marca-y la xugada. 

Tirar para el pulgar: Cuando el xugador llanza pa que al tomar tierra xire pa la drecha. El biche le 
marcar-y la xugada. 

Tirar a la grande. La fila “de la grande” suma 10 bolos más si la bola entama tirando per ella y sal 
pela zona de cuatriada 

Tirar al medio. La fila del medio suma 5 bolos más si la bola entama tirando d’ella y sal pela zona 
de cuatriada, a nun ser que’l primeru que tire seyal’l del mediu, qu’entós ye un bolu más.

Tirar a la pequeña. Si la bola tira dalgún bolu de la fila “de la pequeña”, escepto’l primer bolu 
(cinca), y sal pela zona de cuatriada, suma 7 bolos.

Cuatriar: Facer que la bola marque xugada y salga pela zona de “cuatriada”. 

Chico: Caún de los xuegos que pon el xugador/equipu. 

Concursu: Móu de xuegu que consiste en que cada xugador que participa llanza 6 boles pa la 
mano o’l  pulgar,  después de pagar  de una cantidad  marcada.  Quien  más bolos  faiga,  lleva’l 
premiu. 

Xuez armador: Ye l’encargáu d’armar los bolos y cantar el valor de la xugada. 

 

Valor de les xugaes. 
Calca equí pa ver una animación col valor de les xugaes

O escribe esta dirección (http://centros5.pntic.mec.es/~virge133/deptos/edufis/cuatriada-blog.ppsx) 

La caxa los 
bolos

 

La Bolera
(Fonte:  www.telecable.es/personales/reculta)
 
Propuestes d’adautaciones
Con una poca arena qu’echemos en cualquier llau, un poco pisada, ya tenemos armada una 
bolera. Yo tengo clavao unes estaques nun prau respetando la distancia ente los bolos p’armala.

¿Los bolos? Puedes probar con unes botellas de plástico de les de 2 litros llenes d’arena. 

¿La bola? Una pelota de plástico desinflada y llena d’arena tamién puede servir 

CARRERA LLECHERES
 
 Fundamentu del xuegu
Consiste en tresportar dos llecheres (peses), una en cada mano, dando vueltes nun circuitu y 
ensin tiempu limitáu. Tamién pue facese nun tiempu qu’acordie la organización. Gana’l xugador 
que más distancia percuerra.

 

Elementos del xuegu
Son dos: el campu y les llecheres.

 
a)      La midida de la zona de xuegu sedrá de 25 metros de llargor. La salida y la llegada tarán 

marcaes por dos llinies paraleles ente sí de 5 centímetros d’anchor por un metru de llargor, 
ente elles fadránse marques en cada metru.

b)      Les llecheres sedrán dos,  puen ser  de fundición o un tochu de fierro macizu  fabricaes 
n’esclusive  pa  esti  xuegu.  Esceicionalmente  almitiránse  llecheres  distintes  a  les  indicaes 
enantes.

 

El xuegu
Artículu primeru. Nos Campeonatos procederáse a sortéu pa determinar l’orde d’actuación.

Artículu segundu. Al glayíu de “¡preparaos!”, l’atleta habrá ponese en posición de salida, colos pies 
na marca de salida, ensin sobrepasala y coles manes nes llecheres. Al xiblíu habrá garrales y 
apenzará correr.

Artículu  terceru.  El  corredor  ha  tocar  con  cualesquier  de  los  pies  o  arrodiar  pel  esterior  les 
marques de salida y torna, pa que'l percorríu seya valible.

Artículu cuartu. Los participantes dirán al pasu que-yos convenga, puen llegar a aparase, pero 
nunca nun puen dexar les llecheres en suelu. Tresgredir esti artículu ye motivu de descalificación.

Artículu quintu. Queda prohibío so pena de descalificación sofitar una o entrambes llecheres en 
dalguna parte’l cuerpu.

Artículu sestu.  Nun s’almite’l trabayu fechu si’l xugador llanza p’alantre les llecheres o fai qu’estes 
rueden, nesti casu descalificaráse.

Artículu  sétimu.  En finando l’actuación,  la  organización encargaráse d’asitiar  les  llecheres  nel 
puntu salida.

Artículu octavu. Xeneralmente, nun va haber retrasos perriba los tres minutos ente’l momentu en 
que fine un corredor y entame’l siguiente.

Artículu nonu. Va haber dos árbitros:

-          L’árbitru  de  salida,  sedrá’l  que  controle’l  tiempu,  durante  los  últimos  15  segundos 
colocarase dando’l llombu al tarrén de xuegu, pasáu’l tiempu xiblará.

-          L’árbitru de torna cuntará les vegaes que’l corredor pasa pola so marca. Na postrer 
vuelta dirá al delláu del deportista cola fin de marcar el llugar esautu au posa les llecheres.

Artículu décimu. La midición fadráse hasta la señal que dexe la primer llechera que l’atleta 

pose en suelu que-y caya. Tomaráse como puntu midición la parte más avanzada de la 
marca (que correspuenda a la bas de la llechera).
Artículu oncenu. Les manes de tolos concursantes habrán tar llimpies de tou productu a esceición 
de la magnesia.

Artículu docenu. Si’l participante quier competir con unes llecheres de la so propiedá, va poder 
facelo siempres que les mesmes cumplan les midíes reglamentaries no que cinca a pesu y seyan 
cilíndriques, y la organización-yos dea’l preste enantes del sortéu. Estes llecheres habrán tar a 
disposición del restu deportistes.

 
 

Propuesta d’adaptaciones didáctiques
-          Adaptar el circuitu al terrén que se tien

-          Propuesta de pesos:

-                          
         

Neñes Neños Neñes Neños Neñes Neños

Alevines 

10-11 años
2 Kg 2 Kg     

Infantiles

12-13 años
  3 Kg 4 Kg   

Cadetes

14-15 años
    4 Kg 6 Kg

-          Unes garrafes de les de agua mineral puen facer de llecheres, amás que se puede xugar 
colos pesos enllenándoles más d’agua o quitándo-yosla

CARRERA PANOYES
  

Fundamentu del xuegu
Consiste nuna carrera, con cambeos de ritmu y direición, que tien como oxetu recoyer una por 
una, toles panoyes del suelu nel menor tiempu posible, pa depués volver daxales au taben, asina 
sucesivamente, nel casu de les combinaes.

 

Elementos del xuegu
Son tres: El campu, les panoyes y el cestu.

 
a)      El campu. 

·         Sedrá una superficie de, a lo menos, 35 metros de llargor y 1,5 d’anchor pa caún de los 
participantes.

·         Cuntará con una llinia de salida au va asitiase’l  cestu y,  partiendo del mediu d’ésta, 25 
marques paraleles a 1,25 metros de distancia ente elles, sobre les que se van colocar les 
panoyes.

 
b)      Les panoyes.

·         Sedrán 25 panoyes.

·         Les  aristes  tarán  llimaes  con  aproximadamente  0,5  cm,  cola  fin  de  qu’estes  nun  sían 
cortantes.

 
c)      El cestu.

·         Sedrá un cestu tradicional de llabor cola bas plana. Los cestos de tolos participantes habrán 
ser netos.

 

El xuegu
Artículu primeru. Nos campeonatos fadráse sortéu pa determinar l’orde d’actuación nel casu de 
que la participación de los corredores nun se puea faer simultáneamente.

Artículu segundu. El corredor asitiarase colos pies na llinia de salida que tara cao del cestu.

Artículu  terceru.  Les  panoyes  habrán  pañase  d’una  nuna.  Ye  obligatorio  entamar  pola  más 
alloñada al cestu y continuar per cualquier de los dos estremos ensin dexar espacios pel mediu.

Artículu cuartu. Los participantes nun van poder avanzar si la panoya anterior nun entró nel cestu.

Artículu quintu. La panoya pue llanzase a distancia, pero nel casu de que nun entre nel cestu, ha 
recoyese enantes de dir pola siguiente.

Artículu sestu. El tiempu final tómase xusto cuando’l corredor atraviesa la llinia de salida (la que ta 
al delláu del cestu) tres finar el trabayu y tar la última panoya yá en cestu.

Artículu sétimu. El númberu de recoyíes y estensiones determinarálu la organización.

A.     Nel Campeonatu d’Asturies fadráse una recoyida de 25 panoyes.

Artículu octavu. Si por error involuntariu, dalgún de los participantes introduz nel cestu una nueva 
panoya enantes d’introducir  la  correspondiente,  l’árbitru  penalizarálu colocando la  panoya non 
introducida a una distancia 1,25 metros más a la que-y correspondiere.

Artículu nonu. Les panoyes que nun se coloquen nel so sitiu o marca devolveránse al cestu pol 
árbitru y asina’l participante habrá volver colocales.

Artículu  décimu.  Pa  la  estensión  siguiránse  los  mesmos  criterios  que  na  recoyida,  l’orde  de 
colocación y l’asitiamientu.

  

Propuestes d’adaptación didáctica
-          Menguar les dimensiones del campu adaptándoles a les característiques del tarrén.

-          Colocales a menos distancia (1 m)

-          Proponer variantes que seyan entreteníes y prestoses: 

-          Recoyer y volver colocar

-          Recoyer y colocar a relevos por pareyes

-          Poner dos fileres de panoyes y que les recueyan los dos de la pareya al mesmo 
tiempu

-          Facer esperimentos de recoyida entamando pol principiu, pol final, variando según 
el cansanciu, etc.

Repará-y no difícil que ye palos más pequeños recoyer una por una (Tienden a coyer dos a la 
vegá p’aprovechar el viaxe)

AROS, CARRERA SACOS 

Estes carreres son muy prestoses pa los neños y pueden tener un valir como 
complementu, como cierre de sesión, como parte sustancial de una sesión o como divertimentu, 
por exemplo pa neños que nun tean capacitaos pa faer otres xeres que desixen otres habilidaes.

Desarrollen la coordinación y l'habilidá.

LOS AROS
Son metálicos y de 50 cm de radio, más o menos. 

Diríxense cola gancheta, que pa los pequeños tien que ser curtia y más llarga pa los 
mayores. Hailes tamién pa los zurdos.

Una vegada que tengan un ciertu dominiu, ye bono metese per tarrén irregular, con 
piedres, tierra o yerba.

CARRERA SACOS
Otru xuegu qu'ufre una bona riestra de posibilidaes educatives.

Ye muy desixente cola coordinación, l'habilidá y la rapidez.

COMBINAES

Trátase d'inxertar ellementos d'unos xuegos en otros o de facer pruebes con varios xuegos 
distintos. Así podíemos proponer coses como éstes:

– Carrera de panoyes con sacos

– Carrera de sacos con panoya

– Carrera de panoyes por pareyes (coles manes ataes)

– Carreres de panoyes a relevos (Los del mesmu equipu uno recueye, otru coloca y 
así...)

– Varies pruebes por equipos a puntuación

– Prueba tipo “Gymkana”

29

mailto:homedelsidron@gmail.com


XUEGOS Y DEPORTES TRADICIONALES NA ESCUELA
Luis Miguel Álvarez González homedelsidron@gmail.com 

EL “TIRU CUERDA”
Ye un deporte que consiste na competición de dos equipos que, tirando d’una cuerda, intenten 
arrastrar al otru equipu.

 

Interésennos tres de les modalidaes de les 4 qu’hai: en pocera, en pista y en prau

2.CATEGORÍAS

Podemos facer les siguientes categoríes:

·         Masculina.

·         Femenina.

·         Mista.

 

3.NÚMBERU DE TIRADORES

Lo meyor ye un mínimu de cuatro y un másimu d’ocho.

A tener en cuenta los pesos y’l repartu equitativu de sexos si los equipos son amestaos.

 

4.ESPECIFICACIONES DE LA CUERDA

4.1.- Dimensiones de la cuerda
- Material: El meyor ye l’espartu. Tamién puede ser de pita o d’otru material natural, nunca 
sintéticu

- Diámetru: Unos 3 cm.

- Llargo: de 30 a 33’5 m.

4.2.- Marques de la cuerda
Les cintes o marques pondránse na cuerda de tal manera qu’éstes puedan ser iguaes 
fácilmente pol xuez, casu de que la cuerda s’estirare o s’encoyiere.

Cinco marques o cintes han ser colocaes na cuerda de la siguiente mena:

·         Una en centru

·         Dos, a dos metros (2 m) caúna d’elles de la marca central y de distintu color

·         Dos, a tres metros (3 m) de la marca central y d’otru color de les anteriores

5.ÁREA DE TIRADA Y MARQUES EN SUELU

El área de tirada sedrá una superficie plana.

 

a) En Poceres: Nun prau fáense unos sucos o poceres.

Éstes sedrán de 50 cm de llargo por 15 cm d’ancho (+ 2cm) y tendrán una profundidad de 10/15 
cm.

Márcase una llínia central en suelu.

A partir de la marca central, a 20 cm de cada llau, colócase la primer pocera; faciendo, polo 
menos, el doble de poceres que de tiraores, selpartaes entre sí unos 30 cm. (+5).

30

mailto:homedelsidron@gmail.com


XUEGOS Y DEPORTES TRADICIONALES NA ESCUELA
Luis Miguel Álvarez González homedelsidron@gmail.com 

 b) En prau: Ye lo mismo que lo anterior, pero ensin facer les poceres, lo único unes botes dures 
pa poder cincar el calcañu na tierra.

 

c) En Pista: D’asfaltu, cementu o nun polideportivu. Equí hai que poner tres marques en suelu: 
una central y otres dos a dos metros (2 m) de la central, que sedrán del mismu color que les dos 
cintes de la cuerda más prósimes al mediu. Esto ye por dos coses:

      * Na pista tírense cuatro metros (4 m)

      * Gana l’equipu que consiga traer al otru sobre’l so tarrén hasta que la marca opuesta de la 
cuerda pase p’enriba de la marca del mismu color fecha en suelu.

 

5.AGARRE DE LA CUERDA

Ningún tirador garrará la cuerda na zona limitada por les cintes o marques esteriores.

Nun se pueden facer na cuerda ñudos nin aniellos

6.- POSICIÓN DEL “ANCLA” 

L’últimu tirador ye l’Ancla. Tien qu’enroscar la cuerda según-y bien, pasála pel costazo en diagonal 
fasta l’hombru opuestu y dai una vuelta p’alantre y p’atrás per baxu’l sobacu. Nun se puede atar 
polo peligroso que ye.

 

Propuesta d’adautaciones
 

-    Xugar a garrase de les manes tirándose p’atrás, faciendo topes colos pies, y aguantar nesa 
postura

-    Garrase a una cuerda colgada y aguantar tolo que se pueda

-    Atar una cuerda a un ganchu, un árbol, un poste, etc y aguantar na postura de tiru

-    Dos equipos y en caún d’ellos garrar pela cintura al anterior, los dos tiradores enfrentaos 
han garrase de les manes

TIRU AL PALU

FUNDAMENTO DEL XUEGU

Ye un pulsu de fuerza ente dos deportistes garraos a un palu.

ELLEMENTOS DEL XUEGU

Art.1.Hai dos: el palu y la tabla

A)El Palu:

Ye cilíndricu d’ente 3 a 4 cm de diámetro y de 80 a 100 cm de longitud y resistente.

B)La Tabla:

Rectangular de 80 a 100 cm de llargo, 35 a 40 cm d’ancho y 3 a 4 cm de grueso.

EL XUEGU

-. Pa la salida los tiradores sientense unu en frente l’otru apoyando los pies  na tabla y col calcañu 
tocando en suelu. Durante la tirada los pies nun pueden movese de la posición na tabla, anque sí 
pueden dexar de tocar el suelu debido a la flexoestensión del todiellu.

-. Coyerán el palu con dambes manes, unu con elles xuntes y l’otru pela parte fuera. Na segunda 
tirada camudaranse la posición de les manes.

-. En caso empate a tiraes farase otra, y sortearáse l’orde de colocación de les manes.

-. Ganará’l tirador que lleve al contrariu o que se quede col palu.

-. L’álbitru decidirá qu’una tirada ye nula cuando dambos tiradores garraos al palu caigan haza 
cualisquier de los laos del exe que virtualmente los xunce.

Art.12.Sera, consideradas como faltas:

·         Remar.

·         Dar n’a tabla colos deos del contrariu.

·         Mover los pies de la tabla.

 

 

Propuesta d’adaptaciones didáctiques
-          Nun emparexar neños/es con más de 5 Kg de diferencia en peso

-          Nes primeres etapes nun hay torga pa que les agarraes seyan mecíes. Lluéu queda al 
criteriu’l mayestru/a – profesor/a esos alcuentros mecíos

-          Puede xugase sin la tabla apoyando los pies nos del otru

-          Puede xugase tamién sin el palu, nesi caso han garrase coles manes

LLANZAMIENTU DE BARRA ASTURIANA
  

Fundamentu del xuegu
Consiste en llanzar una barra de fierro lo más lloñe posible.

 

Elementos del xuegu
Son 3: El campu, el caxón y la barra

a)      El campu: Sedrá una superficie de, a lo menos, 20 o 25 metros de llargor por 15 metros 
d’anchor y que seya plana. Llendaráse’l campu con cuerdes o cintes y afitaránse marques 
cada metru si fore preciso.

b)      El caxón: Ye la zona de tiru, de 60x40x15 centímetros, de tarrén consistente, llendáu, na so 
parte interior, por un tope de 15 cm. d’altor. El centru d’esti sedrá’l puntu d’aniciu de la midición 
del llanzamientu.

c)      La barra: tradicionalmente tien 120 centímetros de llargor por 2,9 de diámetru (con 0,1 
centímetru perriba y perbaxo de marxe) siempres qu’algame un pesu de 6,2 quilogramos (con 
0,1 qg. de marxe). Ye cilíndrica apenzando nuna punta piramidal (“la boca”) y remata en plano 
(“la salida”).

 

El xuegu
Artículu primeru. Los deportistes dispondrán d’una barra 30 minutos enantes del entamu de la 
prueba pa faer los exercicios de calecimientu.

Artículu segundu. Almítese l’usu de magnesia.

Artículu terceru. En llanzando la barra, pondráse-y una marca pa señalar el llanzamientu o 
midirase la distancia llanzada.

Artículu cuartu. Cada xugador llanzará tres vegaes de forma alternativa.

Artículu quintu. L’árbitru pue determinar una tirada nula cuando:

a)      La barra dea vueltes nel aire.

b)      La barra nun dea o marque nel tarrén col mesmu estremu inferior que tenía nel momentu de 
salir de la mano.

c)      Se toque’l tope coles manes o cayer fuera del caxón.

d)      Se muevan los pies enantes de llanzar. En perdiendo la barra’l contautu coles manes, puen 
movese los pies.

e)      Se sal del caxón enantes que l’árbitru anuncie si’l llanzamientu ye valible o nulu.

Artículu sestu. Gana’l deportista que llance más lloñe cumpliendo toles normes.

Artículu sétimu. La prueba tará supervisada por dos árbitros.

a)      Unu controlará al deportista na zona de llanzamientu.

b)      Otru na metá’l campu va controlar la validez del tiru.

Artículu octavu. El llanzamientu nulu marcaráse con un banderín colloráu y el llanzamientu valible 

con unu blancu.

  

Propuesta d’adautaciones

 

-          En vez de la barra fierro puede xugase con un palu o una pica

-          Llanzar coses en sin mover los pies, con una mano, coles dos…

                   NORMES DEL BALTU :
 

 

El baltu
Ye la llucha cuerpu a cuerpu ensin más.

 

La llucha entama dempués de facer l’agarre, que ye enganchando les dos manes al llombu 
del contrariu.

Dempués  usando  toa una  riestra  de  mañes y  arteríes,  colos  pies,  les  rodíes  o  d'una 
cadrilada, ensin soltar les manes, hai que baltiar a l'otru.

Gana'l que sea a tirar al contrariu dando col llombu en suelu.

            Los combates suelen ser al meyor de cinco agarraes, nes que se xuega un puntu por 
agarrada ganada.

 

Tradicionalmente llúchase en prau

  

Adautaciones:
 

Hay que presentar esti deporte como un xuegu poniendo procuru en trabayar habilidá y 
resistencia.

Facer una introducción con xuegos como:

-       La sombra: Unu persigue a otru sin llegar a garralu ni tocalu, teniendo cuidáu de que 
nun se-y escape

-       Nun me pises: Col agarre del baltu unu intenta pisar los pies al otru.

-       La queda: El xuegu de la queda ente dos

-       A puxar: Coles manes agarraes puxar y engañar pa tirar al otru

-       El mismu exerciciu del tiru al palu, pero sin palu

-       El filu invisible: en pareyes ún fai como que tien garráu un filu engancháu a una parte 
del cuerpo l’otru (una mano, les ñarices, una rodiella, etc) y tirando d’elli, la pareya tien 
que lu seguir

-       L’imán: como col filu pero como si tuviere un imán que lu repele

